
				এই পাতাটির মুদ্রণ সংশোধন করা প্রয়োজন। 
る。 স্বামীজীর বাণী ও রচনা
পূজা নামমাত্র করে ; আসল পূজো তারাদেবীর, আর অবলোকিতেশ্বরের (জাপানি, চীনে ও কোরিয়ানরা বলে কানয়ন ) ; আর ‘স্ত্রীং ক্লীং তন্ত্র মন্ত্রের বড় ধুম । টিবেটাগুলো আসল শিবের ভূত । ওরা সব হিছর দেবতা মানে, ডমরু বাজায়, মড়ার খুলি রাখে, সাধুর হাড়ের ভেপু বাজায়, মদ-মাংসের যম । আর খালি মন্ত্র আওড়ে রোগ ভূত প্রেত তাড়াচ্চে। চীন আর জাপানে সব মন্দিরের গায়ে ‘ওঁ ক্ৰীং ক্লীং’—সব বড় বড় সোনালী অক্ষরে লেখা দেখেছি। সে অক্ষর বাঙলার এত কাছাকাছি যে, বেশ বোঝা যায় ।
আলাসিঙ্গ কলম্বো থেকে মান্দ্রাজ ফিরে গেল। আমরাও কুমারস্বামীর ( কাতিকের নাম—সুব্রহ্মণ্য, কুমার স্বামী ইত্যাদি ; দক্ষিণ দেশে কার্তিকের ভারি পূজে, ভারি মান ; কাতিক ওঁ-কারের অবতার ধলে ) বাগানের নেৰু, কতকগুলো ডাবের রাজ ( কিং-কোকোনাট ), দু বোতল সরবং ইত্যাদি উপহার সহিত আবার জাহাজে উঠলাম ।
মনতুন ৪ এডেন
পচিশে জুন প্রাতঃকাল জাহাজ কলম্বো ছাড়লো । এবার ভরা মনস্কনের মধ্য দিয়ে গমন । জাহাজ যত এগিয়ে যাচ্চে, ঝড় ততই বাড়ছে, বাতাস ততই বিকট নিনাদ করছে—উভশ্রাস্ত বৃষ্টি, অন্ধকার, প্রকাও প্রকাগু ঢেউ গর্জে গর্জে জাহাজের উপর এসে পড়ছে ; ডেকের ওপর তিষ্ঠুনো দায় । খাবার টেবিলের উপর আড়ে লম্বায় কাঠ দিয়ে চৌকো চৌকো খুবরি ক’রে দিয়েছে, তার নাম ‘ফিডল’ । তার ওপর দিয়ে খাবার দাবার লাফিয়ে উঠছে । জাহাজ ক্যাচ কোচ শব্দ ক’রে উঠছে, যেন বা ভেঙে চুরমার হয়ে যায়। কাপ্তেন বলছেন, "তাইতো এবারকার মনসুনটা তো ভারি বিটকেল ! কাপ্তেনটি বেশ লোক ; চীন ও ভারতবর্ষের নিকটবর্তী সমুদ্রে অনেক দিন কাটিয়েছেন ; আমুদে লোক, আষাঢ়ে গল্প করতে ভারি মজবুত। কত রকম বোম্বেটের গল্প—চীনে কুলি জাহাজের অফিসারদের মেরে ফেলে কেমন ক’রে জাহাজ শুদ্ধ লুটে নিয়ে পালাতো-এই রকম বহুৎ গল্প করছেন। আর কি করা যায় ; লেখা পড়া এ দুলুনির চোটে মুশকিল । ক্যাবিনের ভেতর বসা দায় ; জানলাটা এটে দিয়েছে—ঢেউয়ের ভয়ে। এক দিন তু-ভায়া একটু খুলে রেখেছিলেন, একটা ঢেউয়ের এক টুকরো এসে জলপ্লাবন ক’রে গেল ! উপরে সে ওছল-পাছলের

